cikopa ka hapav dalaq ti tu miniqgumic, ciqopa ka sidoq heza amin na
anak’anak ka vevivevi palcicia ki pasiza’ tu delaz, maszang tu heza amin
mita tu bunun pasiza’ tu delaz.

mage pasiza a, cia ki bananaz za munha’an binano’az tu lumagq,
masatu’ i babu’, cin pa’is’av vi naminmavala’ tu tastulumaq hezang ngi
teci’an nai, asa tu pisbusukun, pi’aboganun cin pinaskalun, nanutu ni tu
maqtu heza a iskaho’an.

mage manaskal la na minmavala’ a, na manaskal amin nai tuqumic ci
na minpakatuszang tu uvazaz, maqge tunganin paka’un na, patukbac ca
mavala 1 qudan kakonun, mintun pacogesan ni babu’, na konun ni mavala’
ha’an dantun. na kanaqtungin na pasiza’ tu sinluc’an na, maqtu’in
pakanmavala’ paluluklac, maqtu’in amin na pinilumaq dasun mulumag,
maqe kalumaqin na ni’in tu moqna paka’un.

macalpu sadu ki lopuku tu pasisiza’ tu sinlucan, asa tu i ha’an bananaz
tu lumnaq paka’un, na’asang tu i ha’an binanoaz tu lumaq
mognang luc’an paka’un, maszang ngi mupusan pasiza’. nanu tu ni’in

maszang ngi 1 tu bunun tu pasisiza’.

pasiza’

mamita bunun na pasisiza’ a heza a tupa’un tu samu. maqe lopang
pasaqal pakaviaz za asa tu macingav vi tatini tu pakatac’an nopa, mqe tastu
sidoq ga na nutu nitu maqtu pasisiza’, tupa’un tu samu, masamu mac
pasiza’, maqe mitmang pasisiza’ a nakihaz zi tastulumaq, nani a inoqomican
masicihal, ni amin na mekikinga makackac. maga masau luc’an ni pasisiza’
a ‘uka’ tecan asa muchu cin minhamu. opa mac paqosil li babu’ a,
nasihamu’un mamin na anakanak tu tec’an paqosil, samu anak ma’un ni
anak uvazaz tu titi. na minsogzang nga tastulumag, na mikanang nga
inuqomican, na mulatpu’ a mekikingna. angang qa asa ata kapimopa ki 1 tu

madangaz sintago tu samu.

